
  
  

हरियाणा के मुख्यमंत्री ने मानेसर में फ्लिपकार्ट के आपूर्ति केंद्र की आधारशिला रखी 

चर्चा में क्यों?
22 सितंबर, 2023 को हरियाणा के मुख्यमंत्री मनोहर लाल खट्टर ने गुरुग्राम के मानेसर में फ्लिपकार्ट के क्षेत्रीय वितरण केंद्र की आधारशिला
रखी और सोनीपत में किराना आपूर्ति केंद्र का वर्चुअल माध्यम से शुभारंभ किया।

प्रमुख बिंदु
फ्लिपकार्ट द्वारा 285 एकड़ जमीन पर वेयरहाउसिंग और ट्रांसपोर्ट हब स्थापित किया जा रहा है। इसमें से 140 एकड़ ज़मीन पर 1389 करोड़ रुपए
के निवेश से बनाया जाने वाला यह क्षेत्रीय वितरण केंद्र एशिया का सबसे बड़ा वितरण केंद्र होगा।
इससे 10 हज़ार लोगों को प्रत्यक्ष व अप्रत्यक्ष रूप से रोज़गार मिलेगा, जबकि सोनीपत में किराना आपूर्ति केंद्र लगभग 2,000 प्रत्यक्ष और
अप्रत्यक्ष रोज़गार के अवसर पैदा करेगा।
उल्लेखनीय है कि गुरुग्राम ज़िले में विकसित की जा रही ग्लोबल सिटी क्षेत्र के विकास में यह एक नया अध्याय है। ग्लोबल सिटी का कार्य एनपीआर
(नॉर्दर्न पेरिफेरल रोड) और सीपीआर (सेंट्रल पेरिफेरल रोड) के बीच लगभग 1,000 एकड़ भूमि पर विकसित किया जाना है।

